
				এই পাতাটির মুদ্রণ সংশোধন করা প্রয়োজন। 
দ্বাবিংশ পল্লব
পিতাপুত্র-সমাদান श्रड़ी महाहं मणिवन्महत्त्वं भव्या भजन्ते गुणगौरवेण । विना गुणं यद्दपुषां गुरुल्व' स्थूलोपलानामिव निष्फलं तत् ॥१॥
আহে, ভব্যগণ মণির ন্যায় গুণগৌরবে মহত্ত্ব লাভ করেন। গুণ না থাকিলে শরীরের গুরুত্ব স্কুল উপলের ন্যায় নিস্ফল । ১ ।
পুরাকালে শাক্যপুরে শুদ্ধিসুধার নিধানস্বরূপ শুদ্ধোধন নামে এক রাজ ছিলেন । তিনি বৈরাগ্যযোগবশতঃ স্থগতভাবপ্রাপ্ত নিজ পুত্রের বিষয় স্মরণ করিয়া অত্যন্ত উৎসুক হইয়াছিলেন । ২ ।
তিনি চিন্তা করিতেন যে, আমি পুণ্য ও গুণের সৌরভে সুবাসিত সরস্বতীর বাসস্থান পদ্মের শ্ৰীসম্পন্ন এবং মনঃপ্রসাদের বিলাসসোধস্বরূপ পুত্রের বদন কবে দেখিতে পাইব ? ৩।
তাহার দর্শনলালসায় তাহাকে অনিবার জন্য যে যে ব্যক্তিকে আমি জেতবনে পাঠাইয়াছিলাম, তাহারা সকলেই নির্নিমেষনয়নে র্তাহাকে বিলোকন করিয়া অমৃতপানে আসক্ত হইয়া তথায় অবস্থান করিতেছে । ৪ ।
অামার আত্মতুল্য প্রণয়বান উদায়ীকে তাহার নিকট পঠাইয়াছি, সেও আমার লিখন হস্তে করিয়া তথায় গিয়া স্বৰ্গসদৃশ মনোরম জেতবনে চিত্ৰপুত্তলীর ন্যায় হইয়া রহিয়াছে। ৫ ।
আমি যে সন্দেশবাক্য তাহার দ্বারা বলিয়া পাঠাইয়াছিলাম, তাহ নিশ্চয়ই সে বিস্তৃত হইয়াছে। সকলেই নিজ হিত অভিলাষ করিয়া থাকে এবং পরকার্য্যে শীতলতা ধারণ করে। ৬।

	        এই পাতাটি অন্য কোনো ভাষায় উপলব্ধ নয়।

